
GOUVENE CUOMO ANONSE FON 74 MILYON DOLA POU SIPOTE SEVIS
NITRISYON AK SANTE POU GRANMOUN NEW YORK YO

Finansman an Bay Aksé a Manje ki Bon pou Sante epi Fé Pwomosyon Lasante
atrave Oryantasyon ak Edikasyon sou Nitrisyon

Finansman an Eksplwate Lot 98 Milyon ki Soti nan Minisipalite ak Kontribisyon
Pwogram ki Patisipe yo

Gouvené Andrew M. Cuomo te anonse jodi a finansman 74.6 milyon dola fon eta ak fon
federal pou 59 ajans rejyonal pou granmoun ki baze nan eta yo pou sipote pwogram ki
amelyore aksé a sévis prevansyon nitrisyon ak maladi pou ti granmoun yo. Sévis sa yo
ede plis pase 238,000 ti granmoun New York evite epi redwi efé maladi kwonik ki lye ak
alimantasyon ak kantite yo peze; ranfose lyen ant nitrisyon ak aktivite fizik pou yon stil vi
an sante; epi amelyore akse ak enfomasyon, edikasyon, oryantasyon nitrisyon ak manje
ki bon pou sante. Angajman ane sa a ap kreye yon |0t 98.3 milyon dola finansman ki
soti nan minisipalite yo plis yon |6t 11.5 milyon dola kontribisyon volonte direk ki soti nan
pwogram ki patisipe yo.

Gouvené Cuomo te di: “Moun New York yo ede vwazen yo nan moman yo bezwen e,
avek finansman sa, n ap ede asire kék nan sitwayen ki pi vilnerab nou yo pou yo pa an
danje pou pase grangou, kenbe sante yo epi jere oubyen redwi maladi kwonik yo.
Mwen remésye manm delegasyon Kongré New York la pou efo yo pou asire finansman
sa pou pwoteje granmoun yo nan tout kwen nan eta sa.”

Bezwen nitrisyon granmoun aje yo pi enpotan lé y ap avanse nan laj. Move
alimantasyon ak mank aktivite fizik fé pati koz prensipal enfimite pami Ameriken yo e sa
lakoz yon tye lanmo prematire dapre Sant pou Kontwol ak Prevansyon Maladi a.
Malnitrisyon afekte yon gramoun Ameriken sou kat k ap viv han kominote a e se yon
fakté pou mwatye nan tout ti granmoun k ap eténe epi k ap reeténe nan lopital.

Majorite sevis nitrisyon pwogram sa apiye yo ap travay pou konbat tandans sa yo le yo
ede founi:

e Opsyon manije ki bon pou sante pou 175,000 granmoun chak ane nan plis pase
700 sit manje an gwoup kominote;



e Manije nitritif ki livre adomisil pou 62,000 granmoun chak ane atrave plis pase
1,900 pakou manije livre adomisil;

e Sévis oryantasyon, edikasyon sou nitrisyon ak sevis pwomosyon sante pou plis
pase 300,000 granmoun chak ane; ak

« Ed nan aplikasyon pou 10t benefis ki enkli Pwogram Asistans Nitrisyon
Siplemante, pou konbat grangou epi amelyore rezilta sante yo.

Yon repatisyon rejyonal finansman an ta ka fét konsa:
e Rejyon Kapital: $4,201,010
e NY Santral: $3,050,354
e Finger Lakes: $4,709,902
eLong Island: $7,619,110
e Mid-Hudson: $7,362,861
e Mohawk Valley: $2,789,459
¢ Vil New York: $33,305,435
e Konte NO: $2,544,516
e Southern Tier: $3,232,868

e NY Oksidantal: $5,810,585

W’ap jwenn lis konplé rekonpans pa konte yo ki disponib sou sitweb Biwo Eta New York
pou Granmoun Yyo.

Direkté Biwo Eta New York pou Granmoun Aje yo, Greg Olsen te di: “Lidéchip ak
angajman Gouvene Cuomo pou konbat grangou pou tout Moun New York pa gen
paréy. Bon nitrisyon se potomitan bon sante, e New York toujou klase nan tét nan nivo
nasyonal nan eta k ap founi manje nitritif pou granmoun aje ki nan bezwen yo.
Pwogram sa enpotan pou granmoun New York ki ka gen difikilte pou achte epi prepare
manje yo, ki gen bezwen oryantasyon konsenan alimantasyon pou rezon medikal,
oubyen ki ka benefisye de yon anviwdnman sosyal ki gen aksé ak 10t sévis ak benefis.”

Manm Kongre Charles B. Rangel te di: “Mwen kontan anpil ke Gouvené Cuomo ap
envesti nan edikasyon granmoun yo sou nitrisyon ki apwopriye ak aktivite fizik ki ka


http://www.aging.ny.gov/News/2016/Nutrition_Program_Totals_2016.pdf

ogmante byennét yo. Antanke yon pwomote inisyativ sante Rangel Resolution depi
lontan ki ankouraje moun bwe plis dlo, manje bon manje epi ogmante vige yo, mwen
konnen sante komanse ak chwa manje nou fé e fason nou pran swen ko nou. Mwen
ankouraje anpil nan elekte mwen yo pran chaj pwop sante yo lé yo itilize sevis
Pwogram Nitrisyon pou Granmoun Eta New York ofri a.”

Manm Kongre Eliot Engel te di: “Toutotan moun ap granmoun, kenbe yon
alimantasyon ki bon pou sante, ki nitritif vin deplizanpli enpotan pou pwolonje sante
jeneral yon moun. Malnitrisyon se youn nan pwoblém ki pi ijan popilasyon granmoun
nan ap fe fas e gen plis bagay ki dwe fét pou ede yo jwenn akse ak manje ki bon pou
sante yo bezwen pou yo evite maladi. Mwen felisite Gouvené Cuomo paske li itilize fon
federal ak fon eta a pou devlope opsyon pwogram nitrisyon pou plis pase 238,000
granmoun nan New York.”

Manm Kongré Nita M. Lowey te di: “Nou gen devwa pou asire ke granmoun Ki
vilnerab atravé peyi nou an gen aksé ak pwogram nitrisyon ki kenbe yo an sante epi an
sekirite. Lé granmoun yo pa anmezi pou jwenn akse oubyen pa gen mwayen pou ofri tét
yo manje ki bon pou sante yo, yo gen risk k ap ogmante pou devlope pwoblem medikal
oubyen pou agrave pwoblém medikal ki petet motel. Mwen kontan ke fon sa yo ap ede
amelyore sante ak byennéet Moun New York ki merite yo e m ap kontinye goumen pou
ogmante envestisman federal yo nan pwogram tankou Pwogram Asistans Nitrisyon
Siplemanté a ki enpotan pou ede granmoun yo viv pi lontan, epi viv yon vi Ki pi
endepandan.”

Manm Kongré Gregory W. Meeks te di: “Mwen byen akeyi anons 74.6 milyon dola
Gouvene Cuomo a anplis finansman federal ak finansman eta a pou ajans ki baze nan
konte New York pou granmoun yo. Move alimantasyon ak mank aktivite fizik se fakté
prensipal pou mwatye granmoun Ameriken k ap entene lopital yo. Inisyativ enpotan sa
garanti Pwogram Nitrisyon Eta New York pou Granmoun yo genyen resous pou ede
soutni pwogram konte ak pwogram lokal yo ki founi sevis prevansyon maladi ak
pwomosyon sante pou granmoun nou yo.”

Manm Kongre Joe Crowley te di: “Chak swa, twop Moun New York toujou ap al domi
grangou, oubyen malnouri e gen plis ki dwe fét pou ede sa ki pi vilnerab pami nou yo -
ki genyen ladan yo ti granmoun yo. Pwogram nitrisyon fon sa yo ap pwomouvwa a se
yon sovtaj pou kominote k ap vyeyi nou an, ki bezwen, opsyon manje ki apwopriye pou
sipote yon vi ki pi ansante pandan ane dore yo, kounye a plis ke jamée. Mwen remesye
Gouvene Cuomo paske li rann fon sa yo disponib e pou angajman li pou konbat
grangou epi fé pwomosyon wout ki mennen nan byennét ki pi fasil.”

Manm Kongre Paul Tonko te di: “Yon atansyon sou alimantasyon korék ak sante,
enpotan pou granmoun Ameriken yo e pwogram sa ap ba yo zouti yo bezwen pou viv
lontan epi viv ansante nan laj retrét yo. Mwen remeéesye Gouvene Cuomo pou atansyon
li sou pwoblém sa e mwen enpasyan pou goumen pou pwogram sa yo nan Kongre a”.

Manm Kongre Sean Patrick Maloney te di: “Li enpotan pou n reponn a bezwen



esansyel debaz tankou swen sante ak nitrisyon pou byennét granmoun Ameriken yo.
Mwen vle remésye Gouvené Cuomo paske li envesti nan Hudson Valley pou asire nou
pran swen ti granmoun nou yo epi ba yo akse a resous ak pwogram yo bezwen pou
manje sa ki bon pou yo epi rete aktif.”

Manm Kongre Kathleen Rice te di: “Nou gen yon responsablite ki enpotan nan tout
nivo nan gouvénman an pou asire vwazen granmoun nou yo gen akse ak manje ki bon
pou sante yo ak sevis swen sante yo bezwen pou yo viv ak dinyite epi endepandan.
Envestisman sa ap ede nou fé sa |lé n bay plis pase 7.5 milyon dola fon federal ak fon
eta a pou ede reponn a bezwen nitritif granmoun yo nan Long Island.”

Manm Kongre Elise Stefanik te di: “Li enpotan pou nou founi resous ki nesese pou
sipote granmoun nou yo e mwen felisite finansman enpotan sa. Y ap itilize finansman
enpotan sa pou bay granmoun nou yo aksé a sévis nitrisyon ak sévis sante dekalite, k
ap ede amelyore kalite vi yo.”

Manm Kongré Lee Zeldin te di: “Li enpotan pou n asire ke tout Ameriken gen akseé a
eleman esansyel debaz, espesyalman manje ak pi bon lasante. Anons jodia se yon gwo
egzanp diferan nivo nan gouvénman an, k ap travay ansanm pou pwoteje sila yo ki pi
vilnerab e ki nan bezwen yo.”

Prezidan AARP NY Beth Finkel te di: “AARP felisite Gouvéné Cuomo paske li asire |
ke granmoun ki pi aje New York ki bezwen yo jwenn manje ki nitritif. Yon alimantasyon
ki nitritif enpotan pou n rete an sante toutotan n ap granmoun, e eleman kle pou moun
vyeyi ak diyite ak endepandans, se rete ansante. Manje ki livre adomisil yo an patikilye
ede soulaje gwo chaj sa sou anpil nan anviwon 2.6 milyon fanmi k ap bay swen ki pa
touche, k ap ede pwoch yo vyeyi lakay yo, jan majorite nan nou vle a. Se yon
envestisman saj, ki retade epi ki evite anpil swen sante ki koute che nan enstitisyon
kontribyab yo finanse pou pifd.”

Direkté Egzekitif Asosyasyon Konte Eta New York yo Steven Aquario te di:
“Finansman preske 200 milyon dola sa enpotan pou founi manje ki nitritif pou granmoun
frajil nou yo lakay yo ak nan Iot etablisman tankou sant pou granmoun yo. Konte yo
kontan pou asosye ak Gouvene Cuomo ak Biwo Eta New York pou Granmoun Aje a
pou kenbe granmoun ki pi aje New York yo ansante epi endepandan nan kominote yo
rele lakay yo atrave Eta New York.”

Prezidan Asosyasyon Granmoun New York e Direkte Biwo pou Granmoun Aje
Konte Oneida, Michael Romano te di: “Nou felisite Gouvené Cuomo paske li sipote
pwogram nitrisyon an ki se yon pati vital nan rezo prestate sistém livrezon sevis pou
granmoun nan. Yo sévi plizye milye Moun New York yon pla manje cho ki byen balanse
chak jou atravé pwogram manje yo livre adomisil yo. Nan ka sa, sa te toujou “plis pase
yon manje;” sa asire nitrisyon ki bon pou sante anpil granmoun ki gen pwoblém kwonik
e ki gen risk malnitrisyon.”

Prezidan Konsey Direksyon LiveOn NY, David V. Pomeranz te di: “LiveOn NY



apresye angajman pou konbat grangou pami moun ki pi aje New York yo. Akse ak
manje ki bon mache epi ki nitritif se kle pou granmoun ki pi aje New York yo vyeyi byen
nan kominote yo. Rezo sévis ki baze nan kominote nan tout eta a te nan premye liy depi
plizyé deseni pou pote pwogram manije nitritif ak byennét nan papot granmoun nan tout
eta a. KOm popilasyon granmoun yo ap ogmante rapidman, nou enpasyan pou travay
ak Gouvené Cuomo pou asire granmoun yo kontinye gen aksé a pwogram sa yo nan
nivo lokal ki gen yon eksperyans ki reyisi nan sante ak kalite vi granmoun yo.”

